PISMENA  PRIPREMA  ZA  REALIZACIJU  NASTAVNOG  SATA

81.čas
PREDMET :    MOJA  OKOLINA
RAZRED :  III 1




Školska godina : 2010 / 2011.
DAN  I  DATUM : petak, 08.04.2011.
NASTAVNA  TEMA : 

HIGIJENA I ZDRAVLjE
NASTAVNA  JEDINICA : 

Zdravlje
TIP  NASTAVNOG  SATA :  
ponavljanje
OBLICI  RADA :                   
frontalni, grupni i individualni
NASTAVNE METODE :       
metoda razgovora, metod usmenog izlaganja, 






metoda rada s tekstom, igra, demonstracija

NASTAVNA  SREDSTVA :   
osnovna nastavna sredstva , računar, listovi za 






grupe, ilustracije, CD, nastavni list
KORELACIJA : 


muzička kultura, tjelesni i zdravstveni odgoj, 






bosanski, hrvatski, srpski jezik i književnost, 






likovna kultura
CILJ  NASTAVNOG  SATA : razumijevanje uslovljenosti i povezanosti pravilnog razvoja i zdravlja čovjeka sa održavanjem lične higijene, pravilnom ishranom, sportom, čistoćom okoliša, redovnim ljekarskim pregledima, štetnosti alkohola, duhana i droge
ZADACI NASTAVNOG SATA : 

OBRAZOVNI  - učenici primjenjuju usvojena znanja i saznanja o ličnoj higijeni (kupanje, pranje ruku, nogu, kose, zuba), zdravstvenim ustanovama (razlikuju zdravstvene ustanove, uposlenike, najčešće bolesti školske djece), pravilnoj i zdravoj ishrani (hrana biljnog i životinjskog porijekla), značaju sporta za očuvanje zdravlja, štetnosti alkohola, duhana i droge za ljudsko zdravlje, značaj čistog zraka 
ODGOJNI – razvijanje pozitivnog odnosa prema radu ; razvijanje interesa za primjenu stečenih znanja i saznanja o higijeni i zdravlju kroz rad na času, ali i u životu uopšte, razvijanje navike samostalnog i svakodnevnog održavanja lične higijene, pravilne i redovne ishrane, čuvanja okoliša i brige za zdravlje, razvijanje radoznalosti, samokontrole, inicijative, postupnosti i drugarstva kroz rad u grupama, razvijanje sportskog duha
FUNKCIONALNI – razvijanje intelektualnih , izražajnih i praktičnih sposobnosti (kroz primjenu stečenih znanja i saznanja o higijeni i zdravlju) ; razvijanje pažnje tokom rada, posmatranja i analize sadržaja kviza, sadržaja zadataka rada grupa, sinteze, generalizacije – značaj redovne i svakodnevne brige za zdravlje , logičkog mišljenja i zaključivanja kroz rad u grupama, pamćenja, razvijanje volje za rad i saradničkog odnosa u radu 

STRUKTURA  NASTAVNOG  SATA :

UVODNI  DIO : 
Priprema za rad :

· Na početku časa pozdravit ću sve prisutne na času i poželjet ću im da se ugodno osjećaju na današnjem času
· Učenicima ću reći da ćemo izvesti igru „Čisto dijete“ i zamolit ću ih da se pripreme za igru.

ČISTO DIJETE

Spavamo! Cin – cin! Sad zvoni. Budimo se. 

Pjevamo (uz demonstraciju): Svako jutro perem grudi




  tako rade pravi ljudi.





 Trljam, trljam,




 sve se puši,




 perem glavu, vrat i uši.




 Perem zube, oči, lice,




 čelo, nos i jagodice.




 Tako radim, 




 tako hoću,




 jer ne trpim




 nečistoću.


· Lijepo! Probudili smo se, obavili smo jutarnju higijenu, a nakon održavanja higijene, lijepo je i uraditi nekoliko tjelesnih vježbi, kako bismo se razgibali, kako bismo pripremili organizam za veće napore koji slijede tokom dana. Zbog toga ćemo i sada izvesti igru „Jutarnja gimnastika“
JUTARNJA GIMNASTIKA

Dobro jutro, mala raja!

Jeste li se naspavali?

Jeste li oprali zubiće?

E, onda možemo početi

Sa jutarnjom gimnastikom!
Idemo, idemo ruke gore!

Idemo, idemo ruke dole!
Idemo ruke gore – dole

Ovu vježbu djeca vole.
Idemo sad korak lijevo,

Idemo sad korak desno.

Idemo sad korak naprijed

Ovdje nam je malo tijesno.
Podigne se strašna graja
četiri  puta

Kad vježbaju mala raja.
Podigne se strašna vika

Neka živi gimnastika.
Idemo, idemo glavu lijevo!

Idemo, idemo glavu desno!

Idemo sad pogled naprijed

Da nam tijelo bude zdravo.
Idemo sad skočit uvis,

Idemo sad čučanj dole

Ustanite sada djeco
Da vas noge ne zabole.

Podigne se strašna graja   
četiri  puta

Kad vježbaju mala raja.
Podigne se strašna vika

Neka živi gimnastika.
· Divno! Malo smo se razgibali, a sada vas molim da sjednete na svoja mjesta. Kroz igru i ples podsjetili smo se na ličnu higijenu i gimnastiku, a sada mi recite zbog čega imamo potrebu da redovno održavamo ličnu higijenu i da radimo tjelesne vježbe. Da, naravno, i higijena i tjelesno vježbanje su jedan od načina brige i čuvanja zdravlja, a mi ćemo danas ponoviti ono što smo naučili i razgovarali o zdravlju.

GLAVNI  DIO :

· Djeca će odmah biti podijeljena po grupama koje će imati slijedeće nazive : ČISTOĆA, ZDRAVSTVO, ISHRANA I SPORT, I MI ŽELIMO BITI ZDRAVI, OKOLIŠ, te ću i početka rada istaći nazive grupa. Također, svaka grupa će na stolu imati napisan naziv, pričvršćen na letvicu, a što će im pomoći prilikom javljanja i odgovaranja na pitanja koja će uslijediti (kviz).
· Nakon predstavljanja grupa i „gosta“ u grupi, istaći ću da će naš prvi zadatak biti odgovaranje na slijedeća kviz pitanja, ali, odgovarat će tako što će se prvo dogovoriti u grupama za odgovor, te će predstavnik grupe (kojeg ću istaći prilikom predstavljanja grupa)  odgovoriti na postavljeno pitanje. (pitanja ću demonstrirati putem projektora)
PITANJA : 

1. Zube peremo :  
a) ujutro, uveče i poslije svakog obroka
b) samo ujutro

c) samo uveče

2. Ruke peremo :  
a) samo poslije jela

b) samo poslije dolaska iz škole
c)više puta u toku dana

3. Kupamo se :   
 a) najmanje jednom sedmično

b) samo kad sam prljav / a 

4. Šta ne pripada nizu : 
a) ambulanta

b) prodavnica

c) bolnica
5. Najčešće bolesti školske djece prenose se : 
a) pranjem ruku

b)prljavim rukama
c)šutnjom
6. Ljekari ponekad pregledaju djecu i kada nisu bolesni i takvi pregledi se nazivaju:

a) Sedmični pregledi

b)sistematski pregledi

7. Hrana biljnog porijekla je : 
a)krompir

b) riba

c) tjestenina

8. Za jače mišiće trebamo jesti : 
a) čips

b) meso
c) jaja
9. Hrana koju jedemo treba da bude : 
a) uobičajena

b) preslana

c) raznovrsna

10. Svaka ispušena cigareta : 
a) skraćuje život pušača

b)je korisna za zdravlje
11. Šta ne pripada nizu : 
a) voće

b) povrće

c) droga

12. Alkoholičari : 
a)pomažu ljudima
b) ugrožavaju svoje zdravlje i živote drugih ljudi

13. Otpad bacamo : 

a) na travu

b) u kante i kontejnere

c) okolo

14. Otkrite skrivenu poruku : 
STČI KRAZ – GUD TOŽIV!

· Bravo! A sada slijedi drugi zadatak, odnosno zadaci za grupe. Prije nego što vas uputim na zadatke, ponovit ćemo pravila rada u grupama. (neko od učenika) Na klupama vam se nalaze koverte, a u njima je napisan zadatak za svaku grupu. Zadatke ćete pročitati, dogovoriti se na koji način ćete ga riješiti, na koji način ćete kasnije prezentirati rješenje zadatka, a za sve to imat ćete deset minuta. Jeste li svi razumjeli uputstva? Uredu. Sretno!

· Učenici će raditi po grupama, a ja ću obilaziti i provjeravati ima li nekih poteškoća u rješavanju zadataka. Ukoliko nekoj grupi bude potrebna pomoć, pružit ću je dodatnim objašnjenjima.
ZADACI GRUPA : 

1. ČISTOĆA

· U bijeloj koverti su vam sličice potrebne za rješavanje zadatka. Pronađite slike pribora i sredstava za održavanje lične higijene, pa ih zalijepite na označeno mjesto u slikovnicu. Pored slike RUKU zalijepite slike pribora i sredstava potrebnih za higijenu  ruku. Isto uradite sa slikama pribora i sredstava za higijenu usta, nogu, tijela i kose.
· Kada riješite taj zadatak, dogovorite se kako će predstavnik grupe prezentirati vaš rad. Istaknite ŠTA JE LIČNA HIGIJENA, KOLIKO ČESTO TREBAMO PRATI KOSU, RUKE, NOGE, ZUBE I TIJELO, KOJA SREDSTVA I PRIBOR KORISTIMO.

· Na kraju izlaganja neka predstavnik grupe kaže poruku o čistoći – ČISTOĆA JE POLA ZDRAVLJA!

2. ZDRAVSTVO

· Vaš zadatak je da napravite slikovnicu u kojoj ćete predstaviti ZDRAVSTVENE USTANOVE, UPOSLENIKE U ZDRAVSTVENIM USTANOVAMA, UZROČNIKE NAJČEŠĆIH BOLESTI ŠKOLSKE DJECE I PORUKU koju nam je istakla doktorica koja je bila u posjeti našem odjeljenju. U izvršavanju ovog zadatka, pomoći će vam slike koje se nalaze u bijeloj koverti.
· Kada riješite taj zadatak, dogovorite se kako će predstavnik grupe prezentirati vaš rad. Istaknite NAZIVE USTANOVA, UPOSLENIKE, UZROČNIKE NAJČEŠĆIH  BOLESTI ŠKOLSKE DJECE, NAJČEŠĆE BOLESTI ŠKOLSKE DJECE  I PORUKU.
3. ISHRANA I SPORT
· Na vašem stolu nalazi se piramida, a koja će vam pomoći da predstavite piramidu zdrave ishrane. U bijeloj koverti nalaze se sličice koje ćete pravilno poredati „po spratovima“ date piramide. Sa druge strane piramide, istaknite poruke o korištenju tih namirnica.

· Kada riješite taj zadatak, dogovorite se kako će predstavnik grupe prezentirati vaš

rad. Istaknite NAMIRNICE PO SPRATOVIMA PIRAMIDE ISHRANE I PORUKE O KORIŠTENJU ISTIH.

4. MI ŽELIMO BITI ZDRAVI

· Ispred vas su tri bijela papira, a u žutim kovertama, koje su označene brojevima, imate tri slagalice. Slagalicu iz koverte broj 1 složite i zalijepite na list broj 1. Slagalicu broj 2 složite i zalijepite na list broj 2, a slagalicu broj 3 složite i zalijepite na list broj 3.
· Kada riješite taj zadatak, dogovorite se kako će predstavnik grupe prezentirati vaš rad. Istaknite ŠTA JE PREDSTAVLJENO NA VAŠIM LISTOVIMA, A ONDA POSEBNO ISTAKNITE ŠTETNOST ALKOHOLA, DUHANA I DROGE. Naravno, na kraju istaknite i poruku koju smo čuli od gošći na času – ALKOHOL, DROGA I DUHAN SU VELIKI NEPRIJATELJI ČOVJEKOVOG ZDRAVLJA.

5. OKOLIŠ

· Na vašem stolu nalaze se plastične flaše, plastične čaša, makaze i flomasteri. Napravite nekoliko lijepih ukrasa.
· Kada riješite taj zadatak, dogovorite se kako će predstavnik grupe prezentirati vaš rad. Istaknite KAKO NEKI OTPAD MOŽEMO ISKORISTITI ZA IZRADU DRUGIH PREDMETA, NAVEDITE ŠTA STE VI NAPRAVILI I KAKO MOŽEMO ZAŠTITITI OKOLIŠ OD ZAGAĐIVANJA, te na kraju istaknite poruku o čuvanju okoliša – ČIST ZRAK – DUG ŽIVOT!
· Kada učenici završe sa navedenim aktivnostima, preći ćemo na prezentaciju rada grupa, a koja će biti popraćena i demonstracijom slajdova sa časova na kojima smo imali goste, zavisno od nastavne jedinice koju smo obrađivali.
· Najavljujem prvu grupu : Na jednom od časova moje okoline, u posjeti nam je bila stomatološka sestra, gospođa Amela Bečiragić. S njom smo razgovarali i učili o ličnoj higijeni, a šta smo naučili, prezentirat će vam predstavnik grupe ČISTOĆA.
· Najavljujem drugu grupu : U posjetu su nam dolazile i ljekar – pedijatar, gospođa Edma Salihbegović i medicinska sestra, gospođa Alma Okerić. Gošće su sa nama razgovarale o zdravstvenim ustanovama, a šta smo od njih nauliči, reći će vam predstavnik grupe ZDRAVSTVO.
· Najavljujem treću grupu : U proteklom periodu stekli smo i nova poznanstva, a to su košarkaši KK „Bosna“ i njihovo rukovodstvo. Od njih smo dobili mnogo lijepih savjeta o zdravoj ishrani, a predstavnik grupe ISHRANA I SPORT će vam i prenijeti neke od njih.
· Najavljujem četvrtu grupu : Poret toga što smo naučili šta je dobro za naše zdravlje, naše gošće, gospođe Emira Suljagić i Selma Smajić su nam ukazale i na ono što je štetno za naše zdravlje, a o tome će vam govoriti predstavnik grupe I MI ŽELIMO BITI ZDRAVI.
· Najavljujem petu grupu : Znamo da se trebamo zdravo hraniti. Znamo da trebamo ići redovno ljekaru. Znamo i šta nije dobro za nas. A sada će vam predstavnik grupe OKOLIŠ prenijeti ono što smo saznali o tome kako možemo sačuvati našu okolinu, a s njom i zdravlje.
·   U proteklom periodu mnogo toga smo ponovili, ali i naučili kada je riječ o zdravlju. Mi smo se dogovorili da ćemo svi redovno i svakodnevno brinuti o vlastitom zdravlju, ali i da ćemo drugima ukazivati na potrebu čuvanja zdravlja.
ZAVRŠNI  DIO : 

· Tako ćemo i vama otpjevati jednu lijepu pjesmu koja će vas podsjetiti na jednostavnost brige o zdravlju, a ona se zove „Higijena“. Možete i vi sa nama pjevati i plesati, tako ćete lakše zapamtiti ovu poučnu pjesmu.
· Zajedno sa djecom izvodim pjesmu „Higijena“, a dok je mi budemo pjevali, gosti će moći posmatrati prezentaciju koja prati ovu pjesmu.

· Nakon izvođenja pjesme, učenicima ću podijeliti listove koje će zalijepiti u sveske
· Na kraju, zahvalit ću se učenicima na aktivnom i uspješnom učešću u radu na času, a gostima na pažnji i izdvojenom vremenu.


ZDRAVLJE – ponavljanje
ČISTOĆA JE POLA ZDRAVLJA!

MORAMO REDOVNO BRINUTI O SVOM ZDRAVLJU!

NE TREBAMO ŽIVJETI DA BISMO JELI, NEGO JEDEMO DA BISMO ŽIVJELI!

ALKOHOL, DROGA I CIGARETE SU VELIKI NEPRIJATELJI ČOVJEKOVOG ZDRAVLJA!

ČIST ZRAK – DUG ŽIVOT!

ZDRAVLJE – ponavljanje

MORAMO REDOVNO BRINUTI O SVOM ZDRAVLJU!

NE TREBAMO ŽIVJETI DA BISMO JELI, NEGO JEDEMO DA BISMO ŽIVJELI!

ALKOHOL, DROGA I CIGARETE SU VELIKI NEPRIJATELJI ČOVJEKOVOG ZDRAVLJA!

